
Reykjavík, 4. desember 2013,

Efni: Umsögn SI um frumvarp um breytingu á lögum nr. 86/2011, um 
verslun með áfengi og tóbak, með síðari breytingum (heimildir ÁTVR 
til að hafna áfengi), 156. mál.

Samtök iðnaðarins telja að ákvæði frumvarpsins um „keimlíkindi" sé í andstöðu við 
skuldbindingar íslands skv. EES-samningnum,

Með umræddu keimlíkindarákvæði er í raun verið að þvínga framleiðendur áfengra 
og óáfengra drykkja til að velja á milli þess að markaðssetja áfenga vöru eða 
óáfenga á íslandi. Önnur hvor varan verður því í raun útilokuð frá íslenskum 
markaði. Umrætt ákvæði í frumvarpinu takmarkar því sölu á vörum sem eru löglega 
markaðssettar á innri markaðí evrópska efnahagssvæðisins. Það er því ijóst að 
ákvæðið er ólögmætt og vísast í þessu sambandi til niðurstöðu EFTA dómstólsins í 
máíi nr, E-2/2012: HOB-vín ehf. gegn ÁTVR.

Umrætt keimlíkindarákvæði heimilar ÁTVR að hafna öllum vörum á þeirri forsendu 
einni að þær vörur eða vörur sem eru keimlíkar þeim, séu augiýstar. Ákvæðið er 
mjög afdráttarlaust og er ekki bundið við auglýsingar frá innlendum aðilum. 
Samkvæmt umræddu ákvæði væri ÁTVR heimilt að hafna t.d. auglýsingum af 
alþjóðlegum íþróttaviðburðum, eriendum vefsíðum, í blöðum og tímaritum o.s.frv. 
þrátt fyrlr að umræddar auglýsingar séu með öliu löglegar.

Auglýsingar falla undir tjáningarfreisisákvæði 73, gr. stjórnarskráarinnar nr. 
33/1944. Takmarkanir á auglýsingum mega því aðeins grundvallast á allsherjarreglu, 
öryggi ríkisins, vernd heilsu og siðgæðis manna eða vegna réttinda eða mannorðs 
annarra. Þá þurfa allar slíkar takmarkanir að vera nauðsyniegar og samræmast 
lýðræðishefðum. Ekki verður séð að svo miklir og aimennir hagsmunir, sem þurfi að 
vernda, séu til staðar hvað varðar umrætt keimlíkindaákvæði. ÁTVR selur aðeins 
áfengar vörur og því er engin hætta á því að neytendur rugii þeim saman við 
óáfengar vörur.

Þá vilja SI benda á meðalhófsreglu stjórnskipunarréttarins en í henni felst meðai 
annars að hófs verðí að að gæta í beitingu úrræða miðað við þá hagsmuni, sem í húfi 
eru hverju sinni. Þegar unnt er að velja á mitli úrræða þá ber að beita því vægasta 
sem kemur að gagni.

Þá minna SI á að auglýsingar á eriendum tungumáium í erlendum prentritum sem 
flutt eru til landsins, nema megintilgangur ritsins eða innflutningsins sé að auglýsa 
áfengi, eru undanþegnar banni við auglýsingum á áfengi. Auglýsingar af því tagi er 
ógerlegt að koma í veg fyrir sem skapar ákveðið misrétti milli innlendra 
áfengisframleiðenda og eriendra. Verði afdráttarlaust bann við auglýsingum á léttöli t 
umbúðum sem iíkjast bjórumbúðum að lögum; eykur það enn á misrétti milli 
innlendra og erlendra bjórtegunda. í lögum um ATVR segir að jafnræðis skuli gætt

gagnvart öllum áfengisbirgjum. Samtök iðnaðarins gera þá kröfu að jafnræðis 
sé gætt milli innlendrar framleiðslu og innfluttrar.

Loks vilja SI gera athugasemd við það að ÁTVR sé veitt refsiheimild. Hlutverk ÁTVR 
er að selja áfengi í smásölu á íslandi en ekki að refsa fyrirtækjum.

Með vísan til alls þess er hér að framan hefur verið rakið telur SI rétt að ákvæði 
frumvarpsins um keimlíkindi verði fellt úr frumvarpinu.

